54) Коми Республикаса канму власьт органъяслӧн, Коми Республикаса канму органъяслӧн, Коми Республикаын меставывса асвеськӧдлан органъяслӧн рӧскод да сэні уджалысьяслӧн лыд йылысь отчётъяс чукӧртан, прӧверитан, анализируйтан бӧртасъяс серти дасьтӧ своднӧй отчётъяс да урчитӧм пӧрадокын сетӧ найӧс Россия Федерацияса сьӧм овмӧс министерствоӧ;
55) сетӧ федеральнӧй олӧмӧ пӧртысь власьт органъясӧ Коми Республикаса республиканскӧй сьӧмкуд рӧскод олӧмӧ пӧртӧм йылысь отчётъяс, кутшӧмъяс йитчӧмаӧсь торъя канму уджмогъяс збыльмӧдӧмкӧд, кутшӧмъясӧс сьӧмӧн могмӧдан ӧшмӧсӧн лоӧны федеральнӧй сьӧмкудйысь субвенцияяс, а сідзжӧ Коми Республикаса республиканскӧй сьӧмкуд да меставывса сьӧмкудъяс рӧскод йылысь отчётъяс, кутшӧмъясӧс сьӧмӧн могмӧдан ӧшмӧсӧн лоӧны федеральнӧй сьӧмкудйысь сьӧмкудкостса трансфертъяс;
56) урчитӧ Коми Республикаса республиканскӧй сьӧмкуд сьӧм босьтысьяслысь сьӧмкуд да сьӧм серти кӧсйысьӧмъяссӧ учётӧ босьтан пӧрадок;
57) дасьтӧ сьӧмкуд сьӧм босьтысьяслӧн вез, штатъяс да контингентъяс серти план збыльмӧдӧм йылысь отчётъяс, кутшӧмъяс пырӧны Коми Республикаса республиканскӧй сьӧмкудйӧ да Коми Республикаын муниципальнӧй районъяслӧн (кар кытшъяслӧн) сьӧмкудъясӧ, да сетӧ найӧс Россия Федерацияса сьӧм овмӧс министерствоӧ;
58) сетӧ Россия Федерацияса сьӧм овмӧс министерствоӧ меставывса сьӧмкудъяс да Россия Федерацияса субъектъясын дінму да муниципальнӧй тшупӧдъясын сьӧмкудкостса йитӧдъяс серти мониторинг нуӧдӧм могысь мыччӧдъяс;
59) нуӧдӧ Коми Республикаса олӧмӧ пӧртысь власьт органъясӧн федеральнӧй сьӧмкудйысь сьӧм кыскӧм серти мониторинг, сы лыдын, кутшӧмъясӧс веськыда сетӧны канму учреждениеясӧ, кодъяс серти Коми Республикаса олӧмӧ пӧртысь власьт органъяс збыльмӧдӧны учредитысьлысь уджсӧ да уджмогъяссӧ;
60) дасьтӧ Коми Республикаса Юралысьлӧн, Коми Республикаса Веськӧдлан котырлӧн тшӧктӧмъяс серти справкаяс, аналитика материалъяс да видлалӧ Коми Республикалӧн Каналан Сӧветса депутатъяслысь, Коми Республикаса видзӧдан-арталан палаталысь, федеральнӧй олӧмӧ пӧртысь власьт органъяслысь, Коми Республикаын меставывса асвеськӧдлан органъяслысь, организацияяслысь Министерстволӧн компетенцияӧ пырысь юалӧмъяс серти запросъяссӧ;
61) урчитӧ Коми Республикаса республиканскӧй сьӧмкуд сьӧм босьтысьяслысь да Коми Республикаса республиканскӧй сьӧмкуд дефицит сьӧмӧн могмӧдан ӧшмӧсъяслӧн администраторъяслысь сьӧм серти кӧсйысьӧмъяс, Коми Республикаса сьӧмкуд учреждениеяслысь да Коми Республикаса асшӧрлуна учреждениеяслысь рӧскод мынтысьӧмсӧ санкционируйтан пӧрадок, кодъяслы лицевӧй тшӧтъяссӧ восьтӧма Федеральнӧй казначействолӧн Коми Республикаын веськӧдланінын, кутшӧмъясӧс сьӧмӧн могмӧдан ӧшмӧсӧн лоӧны Россия Федерацияса сьӧмкуд кодексын 781 статьяса 1 пунктлӧн мӧд абзац серти босьтӧм субсидияяс;
62) урчитӧм пӧрадокын лӧсьӧдӧ да нуӧдӧ Коми Республикаса рӧскод кӧсйысьӧмъяс серти реестр, лӧсьӧдӧ Коми Республикаын муниципальнӧй юкӧнъяслӧн рӧскод кӧсйысьӧмъяс серти реестръяслысь свод, Коми Республикаын муниципальнӧй юкӧнъяслӧн рӧскод кӧсйысьӧмъяс серти реестръяслысь консолидируйтӧм свод да Коми Республикаын муниципальнӧй юкӧнъяслысь уджмогъяссӧ сьӧмӧн могмӧдӧм серти справочнӧй таблица Коми Республикаса консолидируйтӧм сьӧмкуд мыччӧдъяс серти, а сідзжӧ сетӧ найӧс Россия Федерацияса сьӧм овмӧс министерствоӧ;
63) збыльмӧдӧ сьӧм колясӧн веськӧдлӧм серти ӧтувъя тшӧт вылын операцияяс Коми Республикаса республиканскӧй сьӧмкуд сьӧмсӧ учётӧ босьтӧм серти:
а) банкса депозитъяс вылӧ сьӧм пуктӧм да Россия Федерацияса сьӧмкуд кодекслӧн 236 статья серти найӧс бергӧдӧм;
б) организацияяслысь сьӧм кыскӧм да налы сійӧс бергӧдӧм, кодъясӧс учредитысьӧн лоӧ Коми Республика да кодъяслы лицевӧй тшӧтъяссӧ восьтӧма Федеральнӧй казначействолӧн Коми Республикаын веськӧдланінын Россия Федерацияса оланпастэчас серти;
64) пырӧдчӧ инвестиция да инновация политика дасьтӧмӧ, Коми Республикаса республиканскӧй сьӧмкуд сьӧм тшӧт весьтӧ инвестиция да инновация уджын отсӧг сетӧм серти Коми Республикаса Веськӧдлан котырлы вӧзйӧмъяс дасьтӧмӧ;
65) збыльмӧдӧ Коми Республикаса заказчикъяслы поставщикъясӧс (пӧдрадчикъясӧс, збыльмӧдысьясӧс) индӧм серти уджсӧ конкурсъяс да аукционъяс нуӧдӧмӧн;
66) збыльмӧдӧ Коми Республикаса муниципальнӧй заказчикъяслы поставщикъясӧс (пӧдрадчикъясӧс, збыльмӧдысьясӧс) индӧм серти уджъяссӧ конкурсъяс да аукционъяс нуӧдӧмӧн сэк, кор ньӧбӧны вузӧс, уджъяс, услугаяс, кутшӧмъясӧс мыйтакӧ либӧ тырвыйӧ сьӧмӧн могмӧдӧны сьӧмкудкостса трансфертъяс тшӧт весьтӧ;
67) вӧчӧ Коми Республикаса канму могъяс, сы лыдын Министерстволысь уджсӧ, могмӧдӧм вылӧ вузӧс, уджъяс, услугаяс ньӧбӧм серти канму заказчиклысь могъяс;
68) Коми Республикаса канму могъяс вылӧ вузӧс, уджъяс, услугаяс ньӧбигӧн, кутшӧмъяс серти канму заказчикӧн лоӧ Министерство, могмӧдӧ индӧм закупкаяс серти донъяс да вузӧслӧн номенклатура (услуга сикасъяс) серти мониторинг нуӧдӧмсӧ, прогнозируйтӧмсӧ, планируйтӧмсӧ, бюджетируйтӧмсӧ, контрактациясӧ да администрируйтӧмсӧ оланпастэчасӧн урчитӧм пӧрадокын;
69) могмӧдӧ (закупкаяс юкӧнын контрактнӧй система ладмӧдӧм серти федеральнӧй олӧмӧ пӧртысь власьт органкӧд ӧтув уджалӧмӧн) Коми Республикаса могъяс вылӧ закупкаяс юкӧнын канму политика збыльмӧдӧмсӧ, Коми Республикаса могъяс вылӧ закупкаяс серти мониторинг котыртӧмсӧ, а сідзжӧ заказчикъяслы уджавны методологическӧя отсӧг сетӧмсӧ, кодъяс вӧчӧны Коми Республикаса могъяс вылӧ закупкаяс;
70) збыльмӧдӧ канму пытшкӧсса финансӧвӧй контроль, сы лыдын:
а) збыльмӧдӧ контроль сы бӧрся, медым контроль улӧ веськалысь объектъясӧн ас кадӧ да тырвыйӧ бырӧдісны Россия Федерацияса оланпастэчас, Коми Республикаса оланпастэчас торкалӧмъяссӧ да (либӧ) вештісны татшӧм торкалӧмъясӧн Коми Республикалы вӧчӧм лёкторсӧ;
б) збыльмӧдӧ Коми Республикаса республиканскӧй сьӧмкуд сьӧмӧн, а сідзжӧ сьӧмкудкостса трансфертъясӧн да сьӧмкуд кредитъясӧн вӧдитчӧм бӧрся контроль, кутшӧмъясӧс сетӧны Россия Федерацияса сьӧмкуд системаса мӧд сьӧмкудлы;
в) збыльмӧдӧ Россия Федерацияса сьӧмкуд оланпастэчасӧ да сьӧмкуд инӧда йитӧдъяс ладмӧдысь мукӧд нормативнӧй инӧда актӧ кутчысьӧм бӧрся контроль;
г) збыльмӧдӧ Коми Республикаса канму уджтасъяс збыльмӧдӧм йылысь отчётносьтлӧн, сы лыдын канму заданиеяс олӧмӧ пӧртӧм йылысь отчётносьтлӧн, тырвыйӧлун да збыльлун бӧрся контроль;
д) збыльмӧдӧ Коми Республикаса канму могъяс вылӧ вузӧс, уджъяс, услугаяс ньӧбӧм серти контроль, кутшӧмӧс урчитӧма “Канму да муниципальнӧй могъяс вылӧ вузӧс, уджъяс, услугаяс ньӧбан юкӧнын контрактнӧй система йылысь” Федеральнӧй оланпаслӧн 99 статьяса 8 юкӧнӧн;
е) сетӧ Федеральнӧй казначействолӧн Коми Республикаын веськӧдланінӧн канмусянь сьӧм овмӧс бӧрся контроль нуӧдысь органъяслысь, кодъяс лоӧны Россия Федерацияса субъектъяслӧн олӧмӧ пӧртысь власьт органъясӧн (чина йӧзӧн), сьӧмкуд уджмогъяс олӧмӧ пӧртӧмсӧ анализируйтӧм могысь корӧм юӧрсӧ да документъяссӧ;
ж) анализируйтӧ Коми Республикаса республиканскӧй сьӧмкуд сьӧмлӧн медшӧр администраторъясӧн пытшкӧсса финансӧвӧй контроль да пытшкӧсса финансӧвӧй аудит збыльмӧдӧмсӧ;
з) лӧсьӧдӧ да ыстӧ представлениеяс, эрдӧдӧм торкалӧмъяс бырӧдӧм йылысь предписаниеяс Россия Федерацияса оланпастэчасӧн урчитӧм случайясын;
и) лӧсьӧдӧ мырдӧн тшӧктан сьӧмкуд мераясӧн вӧдитчӧм йылысь уведомление Россия Федерацияса сьӧмкуд оланпастэчасӧн урчитӧм случайясын;
к) збыльмӧдӧ административнӧй инӧд торкалӧмъяс йылысь делӧяс серти производство административнӧй инӧд торкалӧмъяс йылысь оланпастэчасӧн урчитӧм пӧрадокын;
л) вынсьӧдӧ пытшкӧсса канму финансӧвӧй контроль збыльмӧдан стандартъяс;
71) Коми Республикаса Веськӧдлан котырӧн урчитӧм пӧрадокын збыльмӧдӧ пытшкӧсса финансӧвӧй контроль да пытшкӧсса финансӧвӧй аудит;
72) збыльмӧдӧ ведомствоса контроль Коми Республикаса канму могъяс вылӧ вузӧс, уджъяс, услугаяс ньӧбан юкӧнын сы бӧрся, кыдзи кутчысьӧны Россия Федерацияса оланпастэчасӧ да вузӧс, уджъяс, услугаяс ньӧбан юкӧнын контрактнӧй система йылысь мукӧд нормативнӧй инӧда актӧ Министерстволӧн киподувса заказчикъяс серти;
73) нуӧдӧ меставывса сьӧмкудъяс олӧмӧ пӧртӧм йылысь вося отчётъяс прӧверитӧмсӧ;
74) збыльмӧдӧ урчитӧм удж юкӧнын сетӧм канму уджмогъяс Коми Республикаын меставывса асвеськӧдлан органъясӧн збыльмӧдӧм бӧрся контроль;
75) пӧртӧ олӧмӧ Коми Республикаса казна сьӧм тшӧт весьтӧ сьӧм перйӧм йылысь Коми Республика дорӧ искъяс серти ёрдлысь актъяссӧ;
76) сьӧмкуд рӧскодлысь окталун кыпӧдӧм могысь нуӧдӧ финансӧвӧй менеджментлӧн ногтуй бӧрся мониторинг, кутшӧмӧс збыльмӧдӧны:
а) Коми Республикаса республиканскӧй сьӧмкуд сьӧмӧн медшӧр вӧдитысьяс;
б) Министерстволӧн киподувса канму учреждениеяс;
77) нуӧдӧ мониторинг сы бӧрся, кыдзи Коми Республикаын кар кытшъяслӧн да муниципальнӧй районъяслӧн муниципальнӧй юкӧнъяс кутчысьӧны Россия Федерацияса сьӧмкуд оланпастэчаслӧн корӧмъясӧ, да донъялӧны сьӧмкуд уджӧн веськӧдлан ногтуйсӧ;
78) сьӧмкуд уджлысь восьсалун да сыӧн вӧдитчыны позянлунсӧ кыпӧдӧм могысь нуӧдӧ мониторинг, лӧсьӧдӧ Коми Республикаын кар кытшъяслӧн да муниципальнӧй районъяслӧн муниципальнӧй юкӧнъяслысь сьӧмкуд мыччӧдъяслӧн восьсалун тшупӧд серти рейтинг да вынсьӧдӧ Коми Республикаын муниципальнӧй районъяслысь да кар кытшъяслысь сьӧмкуд мыччӧдъяслӧн восьсалун тшупӧд серти мониторинг нуӧдан да та серти рейтинг лӧсьӧдан методикасӧ;
79) кырымалӧ Коми Республикаын меставывса асвеськӧдлан органъяскӧд сьӧмкуд сьӧмӧн вӧдитчан окталунсӧ кыпӧдан да меставывса сьӧмкудлӧн вот да вотысь ӧтдор воысь чӧжӧс содтан мераяс йылысь артмӧдчӧмъяс да контролируйтӧ кырымалӧм артмӧдчӧмъяс серти найӧс олӧмӧ пӧртӧмсӧ;
80) дасьтӧ меставывса сьӧмкуд балаяслӧн сьӧмкуд оланпастэчаслӧн корӧмъяслы лӧсялӧм йылысь кывкӧртӧд, кутшӧмъясӧс сетӧма Коми Республикаын муниципальнӧй юкӧнъяслӧн бӧрйӧм органъясӧ;
81) дасьтӧ канму гражданскӧй службаӧс сьӧмӧн могмӧдан юкӧнын, а сідзжӧ юалӧмъяс серти, кутшӧмъяс йитчӧмаӧсь муниципальнӧй службалӧн финансӧвӧй да экономическӧй подувъяскӧд, канму политика лӧсьӧдӧм серти да нормативнӧй инӧд боксянь ладмӧдӧм серти вӧзйӧмъяс;
82) збыльмӧдӧ Коми Республикаса канму власьт органъясӧс сьӧмӧн видзӧм вылӧ рӧскод артмӧдан нормативъясӧ кутчысьӧм бӧрся контроль, кутшӧмӧс урчитӧма Россия Федерацияса Веськӧдлан котырӧн;
83) дасьтӧ депутатъяслы, меставывса асвеськӧдлан бӧрйӧм чина йӧзлы, кодъяс збыльмӧдӧны ассьыныс уджмогъяссӧ пыр подув вылын, муниципальнӧй служащӧйяслы уджысь мынтысьӧм вылӧ да (либӧ) Коми Республикаын меставывса асвеськӧдлан органъяс сьӧмӧн видзӧм вылӧ рӧскод артмӧдан нормативъяс урчитӧм серти вӧзйӧмъяс да сетӧ индӧм вӧзйӧмъяссӧ Коми Республикаса Юралысьлӧн Администрацияӧ;
84) дасьтӧ сьӧмкуд юкӧнса уджалысьяслы уджысь мынтысян отраслевӧй системаяс бурмӧдӧм серти вӧзйӧмъяссӧ да сетӧ найӧс Коми Республикаса экономика министерствоӧ;
85) видлалӧ Министерстволӧн компетенцияӧ пыртӧм юалӧмъяс серти федеральнӧй оланпас балаяссӧ да сетӧ на серти вӧзйӧмъяссӧ;
86) сӧгласуйтӧ Россия Федерацияса да Коми Республикаса оланпас да мукӧд нормативнӧй инӧда акт, артмӧдчӧм да сёрнитчӧм балаяссӧ Министерстволӧн компетенцияӧ пырысь юалӧмъяс серти;
87) Министерстволӧн компетенцияӧ пырысь юалӧмъяс серти оланпастэчасӧн вӧдитчан практикасӧ анализируйтан бӧртасъяс серти дасьтӧ да нуӧдӧ мероприятиеяс, кутшӧмъясӧс веськӧдӧма Коми Республикаын сьӧмкуд да вот политика юкӧнын Коми Республикаса олӧмӧ пӧртысь власьт органъясӧн да Коми Республикаын меставывса асвеськӧдлан органъясӧн оланпастэчасӧн вӧдитчан практикаын ӧткодьлунсӧ могмӧдӧм вылӧ;
88) нуӧдӧ:
а) Министерствоӧс мобилизация кежлӧ дасьтӧм да мобилизация серти мероприятиеяс, збыльмӧдӧ Министерстволӧн киподувса канму учреждениеясын мобилизационнӧй мероприятиеяс серти координируйтӧмсӧ, контрольсӧ да методика боксянь могмӧдӧмсӧ;
б) Министерствоын войтырӧс дорйӧм серти мероприятиеяс Коми Республикаын войтырӧс дорйӧмсӧ котыртӧм да нуӧдӧм йылысь положение серти, кутшӧмӧс вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;
в) Россия Федерацияса оланпастэчас да Коми Республикаса нормативнӧй инӧда актъяс серти йӧзӧдны позьтӧм нога юӧртан ресурсъяс, сы лыдын аспас, а сідзжӧ канму гусяторйӧ пырысь тӧдмӧгъяс, дорйӧм серти мероприятиеяс;
г) юӧр техническӧя дорйӧм серти мероприятиеяс Россия Федерацияса оланпастэчас серти;
д) терроризмысь да экстремизмысь ӧлӧдӧм, налысь колясъяс чинтӧм серти мероприятиеяс Коми Республикаын терроризмлы паныд удж нуӧдысь комиссиялӧн помшуӧмъяс серти;
е) мероприятиеяс, кутшӧмъясӧс веськӧдӧма Коми Республика мутасын удж видзӧмын канму политикаын подув туйвизьяс збыльмӧдӧм вылӧ компетенцияын, кутшӧмӧс урчитӧма “Удж видзан юкӧнын ӧткымын юалӧм йылысь” Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн;
ж) Министерствоын да Министерстволӧн киподувса канму учреждениеясын пӧжарысь видзчысян мераяс дасьтӧмсӧ могмӧдӧм да найӧс збыльмӧдӧм серти мероприятиеяс;
89) котыртӧ да збыльмӧдӧ Коми Республикаын терроризм идеологиялы паныд удж нуӧдан комплекснӧй план серти мероприятиеяс да Коми Республика мутасын терроризм идеологиялы паныд удж нуӧдӧм серти мукӧд мероприятие;
90) колана ногӧн могмӧдӧ Коми Республикаса Юралысьлысь да Коми Республикаса Веськӧдлан котырлысь тшӧктӧмъяс олӧмӧ пӧртӧмсӧ, кутшӧмъясӧс сетӧма Россия Федерацияса Президентлысь тшӧктӧмъяссӧ да индӧмъяссӧ олӧмӧ пӧртӧм могысь, сійӧ юалӧмъяс серти, кутшӧмъясӧс пыртӧма Министерстволӧн уджалан юкӧнӧ, “Россия Федерацияса Президентлысь тшӧктӧмъяс да индӧмъяс олӧмӧ пӧртӧм котыртӧмсӧ бурмӧдан мераяс йылысь” Россия Федерацияса Президентлысь 2011 во рака тӧлысь 28 лунся 352 №-а Индӧд збыльмӧдӧм серти;
91) дасьтӧ федеральнӧй сьӧмкудйысь сьӧмкуд кредит сетӧм вылӧ документъяс да сетӧ найӧс Россия Федерацияса сьӧм овмӧс министерствоӧ, а сідзжӧ Россия Федерацияса Веськӧдлан котырӧн урчитӧм пӧрадокын сетӧ лӧсялана федеральнӧй органъясӧ сьӧмкуд кредит видзан бӧртасъяс йылысь юӧр;
92) примитӧ Россия Федерацияса сьӧмкуд кодекслӧн 3062 статьяса 2 пунктын индӧм сьӧмкуд уджын участвуйтысь серти мырдӧн тшӧктан сьӧмкуд мераӧн вӧдитчӧм йылысь помшуӧм;
93) урчитӧ мырдӧн тшӧктан сьӧмкуд мераясӧн вӧдитчӧм йылысь помшуӧм олӧмӧ пӧртан пӧрадок;
94) вен пантӧг перйӧ сьӧм мындасӧ, кутшӧмӧс сетӧма Коми Республикаса республиканскӧй сьӧмкудйысь Россия Федерациялӧн сьӧмкуд системаса мӧд сьӧмкудлы, да (либӧ) индӧм сьӧмӧн вӧдитчӧмысь дон мындасӧ да сійӧс абу ас кадӧ бергӧдӧмысь пеняяссӧ Россия Федерацияса сьӧмкуд кодексӧн индӧм случайясын;
95) урчитӧм пӧрадокын видлалӧ гражданалысь, канму органъяслысь, меставывса асвеськӧдлан органъяслысь, организацияяслысь, налӧн чина йӧзлысь Министерствоӧ воӧм шыӧдчӧмъяссӧ;
96) котыртӧм боксянь да техническӧя могмӧдӧ Министерство бердын Ӧтйӧза сӧветлысь уджсӧ;
97) нуӧдӧ Министерствоса коллегиялысь заседаниеяс;
98) Коми Республикаса Веськӧдлан котырӧн урчитӧм пӧрадокын лӧсьӧдӧ, нуӧдӧ да вынсьӧдӧ канму (муниципальнӧй) услугаяслысь, кутшӧмъясӧс абу пыртӧма канму да муниципальнӧй услугаяслӧн ставроссияса базӧвӧй (отраслевӧй) лыддьӧгъясӧ (классификаторъясӧ), да уджъяслысь, кутшӧмъясӧс сетӧмсӧ да вӧчӧмсӧ урчитӧма Коми Республикаса нормативнӧй инӧда актъясӧн (муниципальнӧй  инӧда актъясӧн), дінму лыддьӧг (классификатор), сы лыдын Коми Республикаса канму власьт органъяслы да Коми Республикаын меставывса асвеськӧдлан органъяслы Россия Федерациялысь сетӧм уджмогъяс да Россия Федерациялӧн да Россия Федерацияса субъектъяслӧн ӧтув веськӧдланторъяс серти уджмогъяс збыльмӧдігӧн;
99) сетӧ Коми Республикаын меставывса асвеськӧдлан органъяслы Министерстволӧн компетенцияӧ пырысь юалӧмъяс серти юӧр, методика да консультация отсӧг;
100) збыльмӧдӧ мероприятиеяс, кутшӧмъясӧс веськӧдӧма Коми Республикаса сьӧмкуд мыччӧдъяслысь восьсалун (сыӧн вӧдитчыны позянлун) да наӧн вӧдитчыны позянлун кыпӧдӧм вылӧ, сы лыдын Россия Федерацияса сьӧмкуд системалӧн ӧтувъя порталын юӧр йӧзӧдӧм серти, локтан во да планӧвӧй период вылӧ Коми Республикаса республиканскӧй сьӧмкуд йылысь да Коми Республикаса республиканскӧй сьӧмкуд олӧмӧ пӧртӧм йылысь оланпасъяс подув вылын “Гражданалы сьӧмкуд” юӧртан брошюраяс лӧсьӧдӧм да публикуйтӧм серти, а сідзжӧ канму да муниципальнӧй учреждениеяс йылысь юӧр йӧзӧдӧм серти “Ӧтуввез” юӧртан да телекоммуникация везйын Россия Федерациялӧн официальнӧй сайтын юӧр йӧзӧдӧм серти мониторинг нуӧдӧм серти;
101) дасьтӧ вӧзйӧмъяссӧ да збыльмӧдӧ Коми Республикаын сьӧмкудкостса йитӧдъяс бурмӧдан мераяс;
102) вӧчӧ удж Коми Республикаса Юралысьлӧн да Коми Республикаса Веськӧдлан котырлӧн помшуӧмъяс серти.”;
3) 11 пунктын:
а) 1 пунктувса медводдза абзацын “власьт органъяссянь да” кывъяс бӧрын содтыны “Коми Республикаын” кывъяс;
б) 2 пунктын “власьт органъяссянь,” кывъяс бӧрын содтыны “Коми Республикаын” кывъяс;
в) 5 пунктын “мукӧд колана министерствокӧд да Коми Республикаса мукӧд олӧмӧ пӧртысь власьт органкӧд” кывъяс вежны “Коми Республикаса мукӧд олӧмӧ пӧртысь власьт колана органкӧд” кывъясӧн;
4) 13 пунктын:
1) 2 пунктулын “министрӧс вежысьяс” кывъяс бӧрын содтыны “да Министерстволӧн тэчас юкӧдувъясӧн юрнуӧдысьяс” кывъяс;
2) 3 пунктулын “чина уджаланартъяс” кывъяс бӧрын содтыны “да чина инструкцияяс” кывъяс;
5) 16 пункт гижны тадзи:
“16. Министерстволӧн тэчас юкӧдувъясӧн лоӧны веськӧдланінъяс, юкӧнъяс да секторъяс уджын медшӧр туйвизьяс серти:
1) республиканскӧй сьӧмкуд лӧсьӧдан да олӧмӧ пӧртан юалӧмъяс да сьӧмкудкостса йитӧдъяс серти;
2) гражданскӧя стрӧитчан юкӧнын сьӧмкуд политика да оланін (сы лыдын аварийнӧй оланін фонд бырӧдӧмкӧд йитчӧм) политика збыльмӧдан, транспорт, туй овмӧс да транспортнӧя могмӧдан, вӧр овмӧс, вӧр-ва озырлун рӧдмӧдан да сыӧн вӧдитчан юалӧмъяс серти;
3) социальнӧй юкӧнса да наукаса отрасльясын сьӧмкуд политика збыльмӧдан юалӧмъяс серти;
4) экономикаса торъя отрасльясын сьӧмкуд политика збыльмӧдан юалӧмъяс серти;
5) канму да муниципальнӧй веськӧдлан сфераын сьӧмкуд политика збыльмӧдан юалӧмъяс серти;
6) канму чӧжӧс да вот политика юалӧмъяс серти;
7) канму уджйӧз да финансӧвӧй активъяс юалӧмъяс серти;
8) сводно-аналитическӧй удж збыльмӧдан юалӧмъяс серти;
9) финансӧвӧй да сьӧмкуд дӧзьӧр збыльмӧдан юалӧмъяс серти;
10) закупка сфераын контрактнӧй система координируйтан юалӧмъяс серти;
11) сьӧмкуд уджлысь методология лӧсьӧдан юалӧмъяс серти;
12) инӧда да кадрӧвӧй удж нуӧдан юалӧмъяс серти;
13) республиканскӧй сьӧмкуд олӧмӧ пӧртӧм серти бухгалтерскӧй учёт да отчётносьт нуӧдан юалӧмъяс серти.”. 

